
⦿ Еуропа жəне Америка елдерiнiң қазiргi заман тарихы оқу құралы автордың əл-Фараби 
атындағы Қазақ ұлттық универ- ситетiнiң тарих факультетiнде көп жылдық дəрiс оқуының 
нəтижесiнде жазылды. Еуропа жəне Америка елдерiнiң қазiргi заман тарихының бiрiншi кезеңi 
1918-1945 жылдар аралығын қамтиды. Бұл кезең ХХ ғасырдың бас кезiндегi капиталистiк 
қоғамның негiзгi өзектi мəселелерiн қарастырады. Қазiргi заман кезеңiндегi iргелi өзге- 
рiстердiң мазмұнына, оның i шiнде экономикалық-əлеуметтiк жəне саяси дамуға тоқталады. 
Бiрiншi дүниежүзiлiк соғыстан кейiнгi халықаралық қатынастардың, Германиядағы қараша 
революциясы мен Ресейдегi 1917 жылғы қазан төңкерiсiнiң дүниежүзiлiк əлемге тигiзген əсерi 
жəне жаңа қоғамдық-саяси дамулары қарастырылады. 1918 жылғы капитализмнiң тұрақ- 
тануы, экономикалық дағдарыс жылдарындағы iрi капиталистiк елдердегi экономикалық-
əлеуметтiк өзгерiстер анықталады. Қазiргi заман кезеңiндегi басты оқиғалар – капитализмнiң 
мем- лекеттiк реттеу механизмi, АҚШ-тағы «жаңа бағыт» саясаты, Италиядағы корпоративтiк-
мемлекеттiк жүйе дəрiс барысында кең қамтылады. Франция мен Испания тарихындағы 
халық майдан кезеңi, Орталық жəне Оңтүстiк Шығыс Еуропа елде- рiндегi жаңа тəуелсiз 
мемлекеттердiң құрылуы, буржуазиялық саяси партиялардың саясаты көрсетiледi. Еуропа 
жəне Америка елдерiнiң қазiргi заман тарихының бiрiншi кезеңiне арналған бұл оқу 
құралында соңғы жылдарда жарық көрген зерттеулерге сүйене отырып, жалпы тарихтың өзектi 
мəселелерiне көңiл аударылды. Автор ХХ ғасырдың бiрiншi жартысында болған тарихи 
процестердегi экономика- лық-əлеуметтiк жəне саяси өзгерiстерге тоқталады. Оқу құра- 
лында 1918-1945 жылдар аралығындағы революциялық өрлеу кезеңi, 1918 жылғы Германиядағы 
қараша революциясы, оның сипаты, екi соғыс аралығындағы халықаралық қатынас, КСРО- 
ның сыртқы саясатының принциптерi, халықаралық қатынас- тардың жаңа стратегиясы мен 
тактикасындағы өзгерiстер, ХХ ғасырдың 30-жылдарындағы капиталистiк қоғамдағы дағдарыс, 
оның шығу себептерi, буржуазиялық реформа, мемлекеттiк 



⦿ реттеу, жаңа даму моделi, мемлекеттiк-монополиялық капита- лизмнiң жаңа 
даму үлгiсi фашистiк Италия мен Германиядағы корпоративтiк-монополияның 
дамуы, АҚШ-тағы Ф.Рузвельттiң «жаңа бағыт» саясаты қарастырылды. 
Франциядағы халық майдан кезеңi, фашизмге қарсы күрестегi жаңа бағыт, 
бiртұтас антифашистiк майдан құру мəселелерi соңғы жылдардағы 
тарихнамадағы жаңа көзқарастар негiзiнде жазылды. Еуропа жəне Америка 
елдерiнiң қазiргi заман тарихының бiрiншi кезеңiндегi iрi оқиғалардың бiрi - 1917 
жылғы Ресейдегi Қазан төңкерiсiнен кейiнгi Кеңестiк Ресейдiң тарихы тұңғыш рет  
енгiзiлiп отыр. ХХ ғасырдың 20-30 жылдары КСРО халықтарының тари- хында 
елеулi оқиғаларға толы болды. Осыған орай, автор Қазан төңкерiсiнен кейiнгi 
социализм құру жолындағы күрес, В.И.Ле- ниннiң социализм құрудағы 
жоспары, жаңа экономикалық саясат, өкiметтiк билiк үшiн болған тап күресiнiң 
тарихи про- цесс ретіндегі мазмұны мен мəнiне тоқталады. КСРО-дағы аза- мат 
соғысы, социализмнiң негiзiн қалау жолындағы БКП(б) күресi мен басшылығы 
атап көрсетіледі. КСРО-ның құрылуы, бiрiншi жəне екiншi бесжылдықтардың 
қорытындылары жаңа тарихи көзқараста айтылады. КСРО тарихындағы 
1937-1938 жылдардағы қуғын-сүргiн саясаты, И.В.Сталиннiң жеке саяси 
көзқарасы мен оның сая- сатына деген жаңа көзқарастарға соңғы жылдардағы 
жасырын болып келген мұрағат құжаттарына жəне зерттеулерге сүйене отырып 
баға берiлдi. Екiншi дүниежүзiлiк соғыс қарсаңындағы халықаралық қаты- 
настағы болған өзгерiстер, жаңа соғыс қаупi, фашизмнiң кең түрде таралуы, 
КСРО үкiметiнiң сыртқы саясатындағы ұжым- дық қауiпсiздiк принципi реакция 
мен фашистiк топтардың уақытша болса да бəсеңдеуіне əкелдi. 1939 
жылдардағы саяси дағдарыс, Мюнхен келiсiмi, екiншi дүниежүзiлiк соғыстың 
баст- алуы, соғыстың мəнi мен қорытындысы жаңа тарихи көзқараста жазылды. 
Сонымен қатар, КСРО халықтарының Ұлы Отан соғысы жылдарындағы 
фашистiк Германия мен Жапонияны талқан- даудағы рөлi, екiншi дүниежүзiлiк 
соғыстың аяқталуы, соғыстан кейiн дүниежүзiлiк қайта құрулар айтылды. 

⦿ Еуропа жəне Америка елдерiнiң қазiргi 
заман тарихы (1918- 1945 жж.) тұңғыш рет 
қазақ тiлiнде жазылып отыр. Сондықтан ХХ 
ғасырдың бiрiншi жартысындағы қазiргi 
заман тарихындағы болған тарихи 
процестерге жазылған ой мен көзқарастар 
автордың жеке ойы деп түсiну керек. Автор 
өз ойын түпкiлiктi деп ойламайды, басқа 
зерттеушiлер мен мамандар осы оқу 
құралындағы  көзқарастарға өз ойлары мен 
пiкiрлерiн қосып жатса, қазiргi заман 
тарихының өзектi мəселелерiн шешуге зор 
үлес қосылған болар едi. 



БАТЫС ЕУРОПА, АҚШ ЖƏНЕ 
КСРО  ЕЛДЕРІ (1918-1939 жж.)  
               Германия  

⦿ 1918 жылғы қараша революциясы қарсаңындағы саяси 
ахуал. Бiрiншi дүниежүзiлiк соғыс Германияның 
қоғамдық- саяси құрылымын дағдарысқа əкелдi. 
Германияның соғыс жылдарындағы экономикасы, 
соғыстың ауыртпалығы еңбекшi халықтың тұрмыс 
жағдайын нашарлатып жіберді. Жұмыс- шылар, 
соғыстағы солдаттар мен матростар Германия монар- 
хиясынан соғысты тоқтатуды талап еттi. Буржуазиялық 
топтар Германиядағы монархиялық билiкке қарсы 
күреске шыға отырып, халық күресiн қолдап, 
монархияны құлатуды талап ете бастады. Германияда 
революциялық ахуал пiсiп-жетiлдi. Монар- хияның елдегi 
саяси билiгi əлсiреп, халықтың алдында беделi түстi. 
Соғысты бастаған iрi буржуазия мен монархия 
əскерлерi соғыс майданында бiрiнен соң бiрi жеңiлiске 
ұшырады. 1915- 1917 жылдағы соғыс майданындағы 
жағдайдың қиындауы солдаттар мен матростар 
арасындағы революциялық жағдайды 



⦿ шиеленістіре түсті. Қарапайым халық соғыстан қалжырап 
шаршады. Елде монархияға қарсы ереуiлдiк қозғалыс кең етек 
алды. 1916 жылы 240 ереуiл болса, 1917 жылы – 562, 1918 жылы – 773 
ереуiлдiк қозғалыс болды. Мұндай қозғалыстар Герма- нияның iрi 
қалаларын түгел қамтыды. 1917 жылы 25 қазан айында Ресейдің 
Петроград қаласында большевиктер партиясының қарулы көтерілісі 
жеңіске жетті. Ресейде социалистiк қоғам құру үшiн большевиктер 
партия- сының көсемі В.И.Лениннiң айтуымен, «социалистiк револю- 
ция» жүзеге асып,  пролетариат диктатурасы, оның формасы 
жұмысшы жəне солдаттар депутаттарының кеңесi жеңiске жеттi. 
Ресейде үкiмет билiгi большевиктер партиясының қолына көштi де, 
жаңадан  Кеңес үкiметi құрылды. Оның алғашқы шаралары: 1917 
жылғы 26 қазан айында Бүкiлресейлiк кеңес съезiнде екi құжат - 
«Бiтiм» туралы жəне «Жер» туралы декрет- тер жарияланды. Бұл 
құжат бойынша Ресей соғыстан шығып, шаруаларға жер бере 
бастады. Жұмысшылар өз өнеркəсiптерiн қолдарына алып, оның 
қожайынына айналды. Соғыстан шар- шап, қалжыраған солдаттар 
елге қайта бастады. Кеңес өкiме- тiнiң бұл жүргiзген шаралары тез 
арада бүкiл əлемге тарап, Еуропа елдерiнде Кеңестiк Ресейдегiдей 
билiк орнату мақса- тында революциялық күштер жаңа күреске 
шақырып, елдерiнiң басқарушы топтарына қарсы шықты. Бұл оқиға 
Германия еңбекшiлерiне қатты əсер еттi. 




